
jullit bi bu jappoo ba raxas xar kanamam; bakkaar bu
mu mas a def ci ay getam day rot and ak ndox mi, -
walla and ak toq ndox bi mujj-

Jéle nafu ci Abuu Hurayrata -yal na ko Yalla dollee gérém- mu jéle ci Yonente bi -yal na
ko Yalla dolli xéewal ak mucc- mu wax ne: "jullit bi bu jappoo ba raxas xar kanamam;
bakkaar bu mu mas a def ci ay gétam day rot and ak ndox mi, -walla and ak tog ndox bi
mujj-, bu raxasee ay yoxoom bépp bakkaar bu mu mas a def ci ay yoxoom dana rot and
ak ndox mi, ni ki noonu bu raxasee ay tankam bakkaar yi mu masa dox ak tankam yépp
dana rot and ak ndox mi -walla and ak toq ndox bi mujj-, ba keroog muy set wicc ci ay
bakkaar".

[Wér na] [Muslim soloo na ko]

Yonente bi yal na ko Yalla dolli xéewal ak mucc leeral na ne jullit bi bu jappoo daal di raxas
xar kanamam ci njappu mi bakkaar bu ndaw bu mu mas a def ci ay gétam day rot and ak
ndox miy rot ginnaaw raxas ga walla mu and ak tog ndox bi mujj, bu raxasee ay yoxoom
bépp bakkaar bu ndaw bu mu mas a def ci ay yoxoom day rot and ak ndox mi walla and ak
tog ndox bi mujj, ni ki noonu bu raxasee ay tankam bakkaar yu ndaw yi mu mas a dox ak
tankam yépp day rot and ak ndox mi walla and ak tog ndox bi mujj, ba keroog muy set wicc
ci bakkaar yu ndaw yi ci bu noppee ci njappu mi.

